
Мақсети 
Бул шолыўдың тийкарғы мақсети Қарақалпақстандағы помидор ҳәм қыярдың қун шынжырын 
қәлиплестириўде қатнасып атырған өнимлер ҳәм мәпдар тәреплердиң әмелдеги ағымын көрсетиўден ибарат. 
Қун шынжырының әмелдеги шәртлерине тийкарланып, бул анализлик шолыў сондай-ақ, қун шынжырын 
қәлиплестириў ҳәм жетилистириўди қоллап-қуўатлаў ушын тәртипке салыўшылар, техникалық мәсләҳәт 
хызметлерин жеткерип бериўшилер ҳәм потенциал инвесторлар тәрепинен итибарға алыныўы тийис болған 
тосқынлықлар ҳәм мүмкиншиликлерди усынады. 

Бул анализлик шолыў «Жасыл реабилитация ушын инвестициялар анализин» толықтырып, бул қарар қабыл 
етиўшилерди қун шынжырын ислеп шығыў басқышында инфраструктуралық бейимлестириў илажларын 
әмелге асырыў ушын инвестициялардың потенциал дәраматлары ҳаққында хабардар етиў болып табылады. 

Методология 
Бул анализлик шолыўда тийкарынан ислеп шығарыў басқышында алынған мағлыўматлардан қун шынжырын 
қәлиплестириўде қатнасып атырған физикалық ағымлар менен агентлерди анықлаў ушын функционаллық 
анализ1 тийкарында дүзилген қун шынжыры анализи усылынан пайдаланылған. 

Бул анализ ушын, 2021-жылы Қарақалпақстан Республикасының 4 районы: Бозатаў, Кегейли, Шымбай ҳәм 
Қараөзек (Арал теңизи GRIP жойбарының мақсетли аймағы) районларында дәслепки мағлыўматлар 
топланды. Глобал Жасыл Өсиў Институты тәрепинен ислеп шығылған сораўнамада төмендеги тайпалардың 
ҳәр бири бойынша аралас таңланған жәми 1277 мәпдар тәреплерден экономикалық искерлик ҳаққында 
мағлыўматлар топланған: булар қыйтақ жер ийелери, «дийхан» фермерлер ҳәм «фермер» фермерлер ҳәм басқа 
аўыл хожалығы исбилерменлери еди. Сораў-жуўапта қатнасқан 887 фермердиң ишинде 84 фермер овощ 
өнимлерин өсириў тараўында, тийкарынан помидор ҳәм қыяр жетистириў менен шуғылланады ҳәм олар бул 
баҳалаўдың тийкарын қураўшы толық ислеп шығарыў статистикасын усыныўға еристи. 

Қун шынжыры ҳәм оны еле де раўажландырыў ҳәм жетилистириў ушын көрип шығылыўы керек болған 
тосқынлықлар ҳәм мүмкиншиликлердиң басланғыш мағлыўматларға тийкарланған анализин толықтырыў 
ушын бир қатар екинши дәрежели мағлыўмат дереклеринен (UNDP, USAID ҳәм басқалар) пайдаланылды. 

ТИЙКАРҒЫ ЖУЎМАҚЛАР 
• Қарақалпақстанда помидор ҳәм қыярдың қосымша қун шынжыры тийкарынан сапасы төмен жаңа үзилген өнимлерди сатыўға

шығарыў менен жуўмақланады, өз-ара байланыслардың көпшилиги фермерлер ҳәм жергиликли соңғы қарыйдарлар ортасында
әмел ге асырылады.

• Алып -сатарлар ямаса дәлдалшылар ҳәм қайта ислеўшилердиң қун шынжырындағы орны айтарлықтай емес. Аймақта
дәлдалшылық хызметлери жоқ, сондай-ақ, тасыў ҳәм сақлаў хызметлери мүмкиншилиги жоқ.

• Қун шынжыры бойлап сапалы материаллар ҳәм хызметлерден пайдаланыў мүмкиншилигиниң шекленгенлиги, арнаўлы билим
ҳәм  механизмлердиң жоқ екенлиги, мәпдар тәреплер ортасында өз-ара байланыслардың жоқ екенлиги, атап айтқанда, базар
мүмк иншиликлеринен пайдаланыўдың жетиспеўшилиги менен шекленгенлиги оның раўажланыўын ҳәм өсиўин шеклеўши
тийка рғы тосқынлықлардан болып табылады.

• Өзбек станнан жаңа үзилген өнимлерди, әсиресе помидорды (94 млн АҚШ долларына баҳаланып атыр), халықаралық
базар ларға экспортқа шығарыў бойынша әмелге асырылмаған мүмкиншиликлер бар.

• Палы з өнимлерин қайта ислеў ҳәм сақлаўды қоллап-қуўатлаў бойынша инвестиция жойбарлары белгиленди, бунда
инвес тиция көлеми 1 миллион АҚШ долларына, ислеп шығарыў потенциалы жылына 1 миллион қуты консерва өнимине тең
болып табылады.

• Өним  сапасын жетилистириў ҳәм агентлер ортасындағы байланыс мәмлекет ишиндеги ҳәм халықаралық базар
мүмк иншиликлеринен пайдаланыў ушын әҳмийетли тийкар болып есапланады.

1 Функционаллық таллаӯ, қосылған қун шынжыры системасын улыӯмалық тәризде баян етеди, бунда қатнасқан тийкарғы
субъектлерди ҳәм мәпдар тәреплерди анықлаӯ менен бир қатарда стратегиялық раӯажланыӯ жолында ушырасатуғын базы бир 
тийкарғы қыйыншылықларға тоқталып өтеди (EU 2022). 



Қун шынжыры 
Помидор ҳәм қыяр Өзбекстанда мәмлекеттиң бай гастрономиялық мәдениятының бир бөлеги 
болып есапланады. Помидор, қыяр ҳәм пыяздың әпиўайы, бирақ нәзик қосындысынан атақлы 
«Аччиқ-чучук» салаты таярланады, соның өзи бул еки өнимниң Өзбекстан ҳәмде 
Қарақалпақстандағы тутқан әҳмийетли ролин көрсетип бериўши айқын мысал  болып табылады. 

Помидор ҳәм қыярдың қун шынжыры тийкарынан Қарақалпақстан Республикасында шекленген 
қосымша баҳа қосыў арқалы жаңадан үзилген өнимлерди саўдаға шығарыў менен 
жуўмақланады. Төмендеги суўретте аймақтағы помидор ҳәм қыярдың қун шынжыры 
сәўлеленген, оннан кейинги орынларда болса ҳәр бир басқышқа қысқаша түсиник берип өтилген. 



АЙНАЛЫС ҚАРЖЫЛАР
 
Фермерлер ушын оператив тийкарда зәрүр 
болған тийкарғы дереклерге туқымлар,2 
органикалық ҳәм химиялық пестицидлер ҳәм 
төгинлер киреди. Төгинлерге келсек, 
органикалық төгинлерге артықмашлық 
бериледи. Пестицидлерге келсек, тийкарынан 
химиялық пестицидлер қолланылады. 
Қадақланған материаллар сыяқлы қосымша 
ислеп шығарыў дереклери ҳаққында соралғанда, 
фермерлер олардың «керек емес» екенлигин 
билдирди. 
 
ЖЕТИСТИРИЎ 
 

Тийкарғы помидор ҳәм қыяр жетистириўшилерге 
қыйтақ жер ийелери, дийхан3-фермерлер киреди. 
Помидор ҳәм қыяр көбинесе 1 гектардан кем 
болған майданда бирге егиледи. Жердиң басым 
бөлеги әдетте помидор жетистириў ушын 
ажыратылады. Улыўма айтқанда, қыйтақ жер 
ийелери тәрепинен ислеп шығарылған өнимниң 
басым бөлегин өзлери пайдаланады, дийхан-
фермер өнимлериниң көпшилиги сатыў 
мақсетинде егиледи. 
 
Жетистириўге келсек, көпшилик фермерлер 
суўдан пайдаланыў шекленгенлигин атап өтти. 
Суўғарыў ушын фермерлер суўды атыздан 
орташа 500 м.ден кем қашықлықта жайласқан 
коллективлик канал тармақларынан тартыўшы 
стационар насослардан пайдаланады. 
 
Қосымша әҳмийетли ислеп шығарыў 
элементлеринен пайдаланыў мүмкиншилиги ҳәм 
олардан кеўли толыўы ҳаққында соралғанда 
кѳпшилик фермерлер ѳнимдар жерлер бар 
екенлигин ҳәм жердиң ѳнимдарлығынан кеўли 
орташа4 толатуғынлығын билдирди. Сондай-ақ 
фермерлер, суў ресурсларынан тысқары 
тийкарғы коммунал хызметлер де жеткиликли 
екенлигин айтып, бул хызметлерден кеўли 
орташа толатуғынлығын айтты. Қулласы, 
олардың көпшилиги ҳәзир ислеп шығарыў 
үскенелери жоқ екенлигин мойынлап, қосымша 
жумысшы күшине зәрүрлик жоқ екенлигин атап 
өтти. 
Сәўбетке тартылған фермерлердиң пикирине 
қарағанда, жергиликли (район көлеминдеги) 
соңғы қарыйдарлар олардың тийкарғы 
қарыйдарлары екен. Өз өнимлерин сатыўда дус 
келетуғын қыйыншылықларға келсек, кѳпшилик 

 
2 Фермер хожалықларында сақланып киятырған туқым алыў 
усыллары арқалы көбейтилген, өнимдарлық потенцалы ҳәм 
жыйын-теримнен кейинги сапасы шекленген жергиликли 
сортларды узақ аралықларға тасыў қыйын (NEA 2020).  
3 Шаңарақ басшысына ѳмирликке мийрас етип қалдырылатуғын 

фермерлер ѳз ѳнимлерин сатыўда 
қыйыншылықлар «жоқ» екенлигин айтты. Бирақ, 
қыйыншылықларға дус келгенлер ушын өнимлер 
(яғный, сапа, муғдар ҳәм баҳа) ҳәм географиялық 
тосқынлықлар (яғный, аралық ҳәм ўақыт) менен 
байланыслы мәселелер ең ирилеринен болып 
табылады. 
 
Фермерлердиң фермер хожалықларын жүргизиў 
ҳәм басқарыў тәжирийбесине келсек, тийкарғы 
техникалық ҳәм басқарыў көнликпелерин 
биринши нәўбетте шаңарақ ағзаларынан ҳәм 
басқа фермерлерден үйренген. 
 
Дийханшылық искерлигин ҳуқықый-норматив 
база тийкарында алып барыў бойынша 
фермерлер, улыўма алғанда, мәмлекетлик 
ҳәкимшилик рухсатнамалары ҳәм 
процесслеринен разы екенлигин билдирди. 
Буннан тысқары, олардың пикиринше, 
исбилерменлик искерлигин жүргизиў, керекли 
рухсатнамаларды алыў, районлар аралап саўда 
ислеўде бизнес ушын қолайлы орталық 
жаратылған. 
 

тамарқа жер участкасында шаңарақ ағзаларының ѳз мийнети 
менен аўыл хожалығы ѳнимлерин жетистириўши ҳәм сатып 
пайдаланыўшы киши шаңарақ фермер хожалығы. 
4 Тѳмен, орташа ҳәм жоқары дәрежеде қанаатланыў шкаласы 
бойынша. 

Қосымша 1. Климаттың ѳзгериўи, дуз ҳәм шаң 
боранлары ҳәм инфраструктураны 
бейимлестириў илажлары. 
 

Фермерлер дус келетуғын ҳәм олар атап ѳткен 
ең әҳмийетли зыянларға топырақтың 
шорланыўы, ҳаўа-райы шәраятларының 
үзликсиз жаманласыўы, суўдың сапасы ҳәм 
оннан пайдаланыў мүмкиншилигиниң 
тѳменлиги киреди. Соңғы 3 жыл ишинде 
фермерлик дәраматлардың барысы ҳаққында 
соралғанда, фермерлердиң 43%ы турақлы 
тенденцияны, 32%ы төмен тенденцияны ҳәм 
тек 23%ы дәраматларының артыў 
тенденциясын билдирди. 
 
«Тамшылатып суўғарыў системалары сыяқлы 
бейимлестириў илажларын қолланыўға ҳәрекет 
етип көрдиңиз бе?» деген сораўға 
фермерлердиң 50% дан асламы буны ислеп 
көрмегенликлерин атап өтти. Өйткени, 
финанслық ҳәм техникалық машқалалар бул 
технологияларды олардың фермер 
хожалықларына табыслы ендириўге тосқынлық 
еткен екен.  
 



1-сүўрет. Қарақалпақстандағы теплицалар

ДӘЛДӘЛШЫЛЫҚ ҲӘМ ӨНИМДИ ҚАЙТА 
ИСЛЕЎ 

Алып-сатарлар ҳәм қайта ислеўшилердиң қун 
шынжырындағы орны айтарлықтай емес. Жүдә аз 
сандағы фермерлер өз өнимлерин саўдаға шығарыў 
ушын жергиликли ҳәм аймақлық алып-сатарлар 
менен ислесетуғынлығын ҳәм тек бир фермер 
жергиликли қайта ислеўшиге сататуғынлығын 
айтты. 

Алыпсатарлық хызметлерине келсек, (яғный, тасыў, 
сақлаў ҳәм музлатқышқа тасыў ҳәм онда сақлаў) 
сораўнамада қатнасқанлардың тек 4 пайызы бул 
хызметлердиң бар екенлиги ҳәм олардан 
пайдаланыў мүмкиншилигине ийе екенлигин 
билдирген, ал 49 пайызы болса оларға 
мүмкиншилигиниң жоқ екенлигин ҳәм 47 пайызы 
бул хызметлерге «зәрүрлик жоқ» екенлигин 
билдирген. Соны да атап өтиў керек, бул 
хызметлерге «зәрүр болмаған» фермерлер жийи өз 
өнимлерин тиккелей жергиликли соңғы 
қарыйдарларға сататуғын фермерлер болып 
шықты. 

Қайта ислеўшилерге келсек, Қарақалпақстанда бул 
өнимлерге қосымша баҳа қосыўға ҳәм ҳәтте талап 
етилетуғын стандартларға жуўап бериў арқалы 
халықаралық базарларға шығыўға ерискен 
компаниялар да бар (2-кетекшеге қараң). Бирақ, бул 
қун шынжыры қатнасыўшылары арқалы өнимлер 
ағымы төмен дәрежеде қалмақта. 

ТАРҚАТЫӮ ҲӘМ ТУТЫНЫӮ 

Жаңа үзилген помидор ҳәм қыяр Қарақалпақстанда 
ең көп сатылатуғын ҳәм соңғы тутыныўшыларға 
тарқатылатуғын өним болып есапланады. 
Тарқатыўға келсек, усы өнимлер саўдасы 
жергиликли дәрежеде (район ямаса аўыл) 
шаңарақлар арасында, район орайлық базарлары, 
кѳше дүканлары ҳәм Корзинка сыяқлы жергиликли 

қымбат баҳалы усақлап сатыў саўда дүканлары 
арқалы әмелге асырылады. 

Сондай-ақ, базарларда соңғы баҳа ҳәр қыйлы 
болады. Мәселен, 2022-жыл март айында 
Қарақалпақстанда таза помидордың баҳасы 1 кг 
ушын 11000 (кеминде) ҳәм 14000 сўм (максимал) 
аралығында болған (Agromart 2022).  Сондай-ақ, дәл 
сол ўақытта Қарақалпақстанда таза қыярдың 
баҳасы ҳәр бир кг ушын 10000 сўмнан (кеминде) ҳәм 
12000 сўмға (максимал) шекем болған (Agromart 
2022).   

2-суўрет. Өнимниң базарлардағы көриниси

теплицасы 

Супермаркетте 

Қосымша 2. Нөкистеги «Биогумус фермер 
хожалығы» жағдайы ҳәм қуяш нуры астында 
қақланған помидорлар. 

Биогумус фермер хожалықлары қуяш нуры 
астында қақланған помидорларды ислеп 
шығарыў, қайта ислеў ҳәм Европа базарларына 
экспорт қылыў бойынша 10 жылдан аслам 
тәжирийбеге ийе. Олардың өнимлери 
834/2007 номери астында ISO22000:2018 ҳәм 
ECOCERT Organic (EC) халықаралық 
муўапықлық сертификатына ийе. Нәтийжеде 
олардың халықаралық базарда бәсекиге 
шыдамлылығы артып, өндиристеги техникалық 
қәўипсизликти, кәсиплик раўажланыўды 
тәмийинледи, сондай-ақ, қоршаған орталыққа 
минимал тәсир етиўине кепиллик бериледи.   

Дерек: Биогумус фермер хожалығы усынған 
мағлыўматы 

Базарда 

Қыйтақ жер 
ийелериниң 
теплицасы 



Шеклеӯлер ҳәм Мүмкиншиликлер 

 
 
ШЕКЛЕӮЛЕР 
 
Жоқарыда баян етилген жуўмақларға тийкарланып, Қарақалпақстанда помидор ҳәм қыяр қун шынжырының 
раўажланыўы сапалы өнимлер ҳәм хызметлерден пайдаланыў мүмкиншилигиниң жоқ екенлиги, арнаўлы билим 
ҳәм механизмлердиң жоқ екенлиги, өз-ара байланыслардың жоқ екенлиги, атап айтқанда, базар 
мүмкиншиликлеринен пайдаланыўдың жетиспеўшилиги менен шекленген. Қарақалпақстанда помидор ҳәм 
қыярдың қун шынжыры раўажланыўын шеклеўши тосқынлықлардың бул анализи 2016-жылдағы Өзбекстандағы 
бағшылыққа болған тосқынлықларды сәўлелендиреди (АРБ 2016). Помидорлар ҳәм қыярлар мысалында алып 
қарасақ, бул өнимлердиң қосылған қун шынжыры ақырғы тутыныўшыға жетип бармастан бурын баҳа 
қосылыўының анағурлым әпиўайы ағымы бойынша әмелге асырылады. Буннан тысқары, финанслық шеклеўлерге 
қосымша түрде, фермерлердиң қосымша материаллар ҳәм дәлдалшылық хызметлерге «зәрүрлик жоқ» деп 
жуўап бериўи (қосылған қун шынжырына инвестицияның жоқлығы) – булардың барлығы кең мүмкиншиликлерге 
ийе базарларға жетип барыўы мүмкин болған, жоқары баҳада усақлап сатыўшы базарларда ҳәзирги күндеги 
өнимлер менен бәсекиге кирисетуғын баҳасы қосылған өнимлерди жаратыўға, стандартларды белгилеў 
бойынша белсендиликти қолға алыўға болған имканиятлардың жоқлығын көрсетеди.  
 
USAID (2020) мағлыўматларына қарағанда, Өзбекстандағы палыз өнимлерин жетистириўшилер ҳәм фермерлер 
бул өнимлерди ақырғы қарыйдарлар, халықаралық қарыйдарлардың талаплары ҳәм абзаллықлары ҳәм 
кәрханалар тәрепинен бул өнимлерге болған талап ҳаққында шекленген мағлыўматларға ийе. Сонлықтан, 
Өзбекстандағы супермаркетлер, атап айтқанда, Корзинка ушын тийкарғы машқала сапалы өнимлерди үзликсиз 
жеткериўди тәмийинлеў ушын жеткерип бериўшилер менен қарым-қатнасын анықлаў ҳәм раўажландырыў 
болып қалмақта. (USAID 2020). Жаңа үзилген ҳәм қайта исленген помидор ҳәм қыярдың Өзбекстандағы ҳәм шет 
еллердеги кеңирек ҳәм қурамалырақ базарларға шығыў потенциалы қун шынжырының ҳәзирги дүзилиси ҳәм 
жоқарыда айтып өтилген шеклеўлер себепли әмелге асырылмай атыр. Жыйын-теримнен кейинги жетилискен 
логистика ҳәм қәнигелестирилген тоңлатып сақлаў ҳәм тасыўдан пайдаланыў арқалы бул базарларға өнимниң 
үлкен көлемин алып келиў мүмкин (АРБ 2016). 
 

Қосымша 3. Палыз өнимлериниң қосымша қун шынжыры қәлиплесиўиндеги ҳаял-қызлардың қатнасы. 
 
 

Мийнет ресурсларының ажыралмас бөлегин қурайтуғын, әсиресе, Өзбекстанның аўыллық жерлериндеги 
ҳаял-қызлардың бәнтлиги мәселесине тоқтап өтетуғын болсақ, ҳаял-қызлар палыз өнимлериниң қосылған 
қун шынжырының қәлиплесиўинде анағурлым дәрежеде салмақлы үлес қосып келмекте (төмендеги кестеге 
қараң). Бирақ, ҳаял-қызлар, тийкарынан, әпиўайы ҳәм техникалық болмаған баҳа шынжыры басқышлары 
ямаса үй алды бағларын жетистириў менен шуғылланады (USAID, 2019). Ҳаял-қызларға бизнес баслаў ушын 
исеним жетиспеўшилиги менен бир қатарда тийисли техникалық ҳәм меңгериўшилик уқыплары 
жетиспегенликтен олар рәсмий жумысқа орналасыўда да қыйыншылықларға дүс келмекте. Сәйкес қоллап-
қуўатлаўлар арқалы ҳаял-қызлар ушын жумыс орынларын жаратыў ҳәм ҳаял-қызлар исбилерменлиги ушын 
үлкен потенциал бар (АРБ 2016). 
 
 

 
Дерек: (USAID 2019) 

МҮМКИНШИЛИКЛЕР 
 
2019-жылы Өзбекстан Республикасы аўыл хожалығын раўажландырыўдың 2020-2030 жылларға мөлшерленген 
стратегиясы ҳүкимет тәрепинен ислеп шығылды. Ол бәсекиге шыдамлы ҳәм базарға/экспортқа бағдарланған 
аўыл хожалығы азық-аўқат секторын раўажландырыўға қаратылған болып, ол фермер хожалықларының 
дәраматларын арттырып, жаңа жумыс орынларын жаратып, азық-аўқат қәўипсизлигин арттырады ҳәм тәбийий 
ресурслардан ақылға уғрас пайдаланыўды тәмийинлейди (Аўыл хожалығы Министрлиги, 2020). Стратегияның 2-
орындағы мәселесинде қолайлы агробизнес орталығын жаратыў ҳәм баҳа шынжырларын кеңейтиўге айрықша 
итибар қаратылған. Бул стратегиялық ўазыйпаның тийкарғы мақсети аўыл хожалы секторының экспорт 
потенциалын арттырыў, қосымша қун қосылған өнимлердиң көлемин арттырыў ҳәм халықаралық стандартларға 
муўапық сертификациялаў системасын ен жайдырыў болып табылады (Аўыл хожалығы Министрлиги, 2020). 
 
Соның менен бир қатарда, Дүнья жүзилик азық-аўқат 
логистикасы шөлкеми (WFLO) Өзбекстан ҳүкиметине 
бағшылық өнимлери ағымын жетилистириў ушын инвестиция 
мүмкиншиликлерин баҳалаўда өз қоллап-қуўатлаўын көрсетти. 
Атап айтқанда, WFLO шөлкемине мәмлекет ҳәм жеке 
инвестицияларды қоллап-қуўатлаў ушын жергиликли, 
аймақлық ҳәм мәмлекетлик зәрүрликлерди анықлаў ўазыйпасы 
жүкленген. Баҳалаў нәтийжелерине көре, бағшылық пенен 
шуғылланатуғын фермерлерге жаңа өним критериялары ҳәм 
талаплары менен жаңа экспорт базарларына шығыў 
имканиятын бериў ушын Агрологистика орайларын (АЛО) 
шөлкемлестириў усыныс етилди. Бул мүмкиншиликтен 
пайдалана отырып, АЛОлар бағшылық саласындағы мәпдар 
тәреплерди базарға бағдарланған пикирлеў тәризине өтиў 
ушын зәрүр болған жаңа тәсиллерди қабыллаўға түртки бериўи 
мүмкин (USAID 2020).  
 
 

 
3-сүўрет. Бағшылық өнимлери ағымында/тасылыўында агро-логистикалық орайлардың тутқан орны. 
 
 

 
Дерек: (USAID 2020). 

 

Қосымша 4. Өзбекстандағы агро-
логистикалық орайлар ҳәм тоңлатқыш 
пенен үскенеленген қоймаханалар. 
 
2019-жылға келип, Өзбекстанда 32 агро-
логистикалық орайлар ҳәм 1500 
тоңлатқыш пенен үскенеленген 
қоймахана бар еди. Бул инфраструктура 
мийўе ҳәм овощлардың улыўма 
көлеминиң тек ғана 4,5% сақлаў ҳәм 
қадағалаў мүмкиншилигин береди. 2025-
жылға шекем тоңлатқышлы 
қоймаханалар санын 4500 данаға ҳәм 
АЛОлар санын 140 данаға жеткериў 
ўазыйпасы қойылды (Ташкент ўәлаяты 
ҳәкимлиги, 2019-жыл). 



Халықаралық саўда орайы мағлыўматларына қарағанда (ITC 2022), Өзбекстан жаңа үзилген помидор бойынша 
152 миллион АҚШ доллары ҳәм жаңа үзилген қыяр бойынша 18 миллион АҚШ долларына тең экспорт 
потенциалына5  ийе. Өзбекстанның бул өнимлер экспортын есапқа алатуғын болсақ, жаңа үзилген помидордан 
94 миллион АҚШ долларына, ал жаңа үзилген қыярдан болса 9,2 миллион АҚШ долларына тең валюта түсимин 
арттырыў ушын еле пайдаланылмаған салмақлы потенциал бар. 

4-сүўрет. Өзбекстанның помидор ҳәм қыяр экспорты потенциалы (2022).

Қарақалпақстаннан палыз егинлериниң экспорт етилгени бойынша мағлыўматлар жоқ болса да, жергиликли 
жаңалықлар Қарақалпақстаннан 2022-жылдың январь-февраль айларында сырт еллерге 76 тонна помидор 
экспорт етилгени ҳаққында хабар берген еди (KUN.UZ 2022). Қарақалпақстан Республикасы Инвестициялар ҳәм 
сыртқы саўда Министрлиги тәрепинен халықаралық базарларда жаңа үзилген өнимлер ушын әмелдеги 
мүмкиншиликлерден тысқары, экспорт мақсетинде палыз егинлери өнимлерин қайта ислеў ҳәм сақлаўға 
инвестиция киргизиў мүмкиншиликлери де анықланды. Жергиликли палыз егинлери, атап айтқанда, помидор 
ҳәм қыяр жетистириўге болған талапты арттыратуғын бул потенциалға ийе жойбарлардың бири шама менен 1 
миллион АҚШ долларын, ҳәзирги сап баҳасы (NPV) 0,9 миллион АҚШ долларын қурайды ҳәм дәраматтың ишки 
ставкасы дәрежеси (IRR) 21,1%ды қурайды. Бул жойбардың Кегейли районында әмелге асырылыўы 
жобаластырылған болып, жылына бир миллион консерва банка ислеп шығарыўы ҳәм қосымша 30 жумыс орны 
жаратылыўы көзде тутылмақта (MIFT 2021). 

Жуўмақлап айтатуғын болсақ, эмпирикалық изертлеў нәтийжелерине сүйенсек, қосымша қун шынжырының 
функционаллық тәризде бөлистирилиўи, қайта ислеўди ҳәм өнимниң сапасын арттырыўға ерисилсе өним 
шынжыры дәрежесиндеги нәтийжелерди жақсылап, ҳаял-қызларға кең мүмкиншиликлер берилиўине ҳәм 
нәтийжеде шаңарақлардың турмыс дәрежесин арттырыўға себепши болады (FAO 2011 USAID 2019 да 
келтирилген). Сонлықтан да, тосқынлықларды алып таслаў ҳәм қосымша қун шынжыры қәлиплесиўинде ер 
адамларға ҳәм ҳаял-қызларда бирдей қатнасыў ҳуқықы берилиў мәселеси қосымша қун шынжырының 
қәлиплесиўин қоллап-қуўатлаўда тийкарғы мақсет болыўы керек. 

 

5 Экспорт потенциалы бойынша мағлыўматлар экспортшының усынысын гѳзленген базар талабы ҳәм базарға кириў 
имканиятлары шәртлери менен бирлестирген экономикалық модельге тийкарланады (ITC 2022). 

